
Bizkaian bi mila 
lagun aritu dira jada 
Batasuna prozesuan 
Datorren zapatuan, lehen batzar 
nagusia egingo da Gasteizen 

Bizkaiko herrietan bi 
mila lagunek parte hartu 
dute orain arte Batasuna 
prozesuan, herrialde 
mailan prozesu honen 
dinamizatzaile lanetan 
ari direnek atzo azaldu 
zutenez. Hauen esane
tan, «prozesua gogo eta 
ilusio handiz doa aurre
ra, eta kultura politiko 
askotako jendea ari da 
parte hartzen». 

BATASUNA prozesuak Biz
kaian egin dituen urratsen 
nondik norakoak azaldu 
zituzten atzo goizean Bilbon 
Arantza Urkaregik eta Olatz 
Danobeitiak, prozesu horren 
dinamizatzaile lanetan ari 
diren arlo eta mugimendu 
sozialetako beste zenbait 
kiderekin batera . 

Danobeitiak azaldu zue 
nez, «abertzale eta ezkertzale 
guztien bilgune izan nahi 
duen prozesu honen barruan 
orain arte Bizkaiko 70 bat 
herritan egin dira bilerak, eta 
bi mila lagunetik gora aritu 
izan dira horietan» . Bere esa
netan, «prozesua gogo eta 
ilusio handiz doa aurrera , 
eta kultura politiko askotako 
jendea ari da parte hartzen». 

Horrez gain, «eztabaida 
behetik gora» egiten ari dela 
azpimarratu zuten Danobei
tiak eta Urkaregik; «ez dago 
gai taburik, guztia dago idaz
teke, eztabaidatzeke eta era
bakitzeke». 

Batasuna prozesuak urte
beteiraungo du, eta gazteen 
eta langileen parte-hartzeak 
duen garrantzia nabarmen
du zuten hizlari biek; ekaina
ren 17an batzar orokorra 
egingo dutela iragarri zuten, 
Gasteizen egin ere; «prozesu
rako eztabaidagaietan eta 
metodologian adostea eta 
eztabaida dinamizatzeko 
asmoz batzorde dinamiza
tzaile nazionala aukeratzea 
da helburua». 

Bizkaiko Batasuna proze
suaren dinamizatze lanetan 
hainbat lagun ari da : Josu 
Urrutikoetxea EHko legebil
tzarkidea, Lola Gomez LABe
ko kidea , Iker Acero surfla
ria, liiaki Barcena ekologista, 
Txomin Ziluaga EHUko ira
kaslea eta Arkaitz Estiballes 
bertsolaria, besteak beste . 

